
Χορὸς Γερόντων 

χώρει Δράκης, ἡγοῦ βάδην, εἰ καὶ τὸν ὦµον ἀλγεῖς 

κορµοῦ τοσουτονὶ βάρος χλωρᾶς φέρων ἐλάας. 255  

Χορὸς Γερόντων 

ἦ πόλλ ̓ ἄελπτ ̓ ἔνεστιν ἐν τῶι µακρῶι βίῳ φεῦ, 

ἐπεὶ τίς ἄν ποτ ̓ ἤλπισ ̓ ὦ Στρυµόδωρ ̓ ἀκοῦσαι 

γυναῖκας, ἃς ἐβόσκοµεν 260  

κατ ̓ οἶκον ἐµφανὲς κακόν, 

κατὰ µὲν ἅγιον ἔχειν βρέτας, 

κατὰ δ ̓ ἀκρόπολιν ἐµὰν λαβεῖν 

µοχλοῖς δὲ καὶ κλῄθροισι 

τὰ προπύλαια πακτοῦν; 265  

Χορὸς Γερόντων 

ἀλλ ̓ ω ̔ς τάχιστα πρὸς πόλιν σπεύσωµεν ὦ Φιλοῦργε, 

ὅπως ἄν, αὐταῖς ἐν κύκλῳ θέντες τὰ πρέµνα ταυτί, 

ὅσαι τὸ πρᾶγµα τοῦτ ̓ ε ̓νεστήσαντο καὶ µετῆλθον, 

µίαν πυρὰν νήσαντες ἐµπρήσωµεν αὐτόχειρες 

πάσας, ὑπὸ ψήφου µιᾶς, πρώτην δὲ τὴν Λύκωνος. 270  

Χορὸς Γερόντων 

οὐ γὰρ µὰ τὴν Δήµητρ ̓ ε ̓µοῦ ζῶντος ἐγχανοῦνται·  

(…) 

Χορὸς Γυναικῶν 

ἤκουσα γὰρ τυφογέροντας 

ἄνδρας ἔρρειν, στελέχη 336  

φέροντας ὥσπερ βαλανεύσοντας 

ἐς πόλιν ὡς τριτάλαντον βάρος, 

δεινότατ ̓ ἀπειλοῦντας ἐπῶν 

ὡς πυρὶ χρὴ τὰς µυσαρὰς γυναῖκας ἀνθρακεύειν· 340  

ἃς ὦ θεὰ µή ποτ ̓ ε ̓γὼ πιµπραµένας ἴδοιµι, 

ἀλλὰ πολέµου καὶ µανιῶν ῥυσαµένας Ἑλλάδα καὶ 

πολίτας, 

 

 

 


